
E premte, 14 shkurt 2025 - Shenjtori i dités.

SOT NUK ESHTE DITE KRESHME.

Oshénar Afksenti né Bitini. Oshénar Maroni. Hierodéshmor Valentini. Avraami i
Karés.

- OSHENAR AFKSENTI NE BITINI -

Oshénar Afksenti ishte me origjiné nga Persia, por lindi né Siri, ku i ati kishte
emigruar gjaté persekutimit té Shapurit Il. Afksenti erdhi né Konstandinopojé gjaté
mbretérimit té Theodhosit Il (408-450), dhe fitoi njeé detyré né gardén perandorake.
| respektuar mjaft nga perandori e nga té gjithé bashkékohésit pér hir té integritetit
dhe besimit té madh gé e karakterizonte, ishte miku i shumé njerézve té njohur pér
virtytin e tyre, si shén Markiani ekonomi i ardhshém i Kishés sé Madhe (10 janar);
Anthimi dhe Sita, me té cilét ai i kalonte ditét dhe netét né lutje, lot dhe agripni.
Ata merrnin pjesé né agripni né kishén e Shén lIrinit gé ishte ndértuar nga shén
Markiani dhe shkonin shpesh né Hebdomon pér té marré késhilla nga stiliti i
famshém, Joani.

Megenése jeta e tij e shenjté dhe mrekullité gé kryente i dhané njé emér té madh,
Afksenti iku nga fama dhe zhurmat e botés, madje u largua edhe nga miqgté e tij.



Dha doréhegjen nga detyra né garde, pér t'u futur né rreshtat e ushtrisé engjéllore
dhe shkoi deri né malin Oksia (sot Kaishdag, rreth 6 milje larg Kalgedonisé), ku jetoi
né getési té ploté, i veshur njésoj si shén Joan Pagézori me njé rrobé leshi té
papérpunuar.

E zbuluan disa fémijé qé po kérkonin delet e humbura. Ato u gjetén me ané té nje
mrekullie dhe prindérit e djemve ndértuan né majé té malit njé geli pér asketin.
Megjithaté Afksenti e bllokoi derén e gelis€, gé té mos e shgetésonin njerézit dhe iu
pérkushtua lutjes sé Jisuit, pa i dhéné clodhje dhe prehje trupit. Vizitoré té shumté
filluan té vinin pér té takuar shenjtorin dhe shumé shéroheshin me ané té lutjes sé
tij. Afksenti komunikonte me ta népérmjet njé dritareje té vogél, né rastet kur e
konsideronte té domosdoshme, dhe e niste bisedén me njerézit, pasi kéta kishin
lavdéruar mé paré Zotin. Mé pas njerézit ishin té liré té dégjonin lutjet dhe leximet,
me té cilat ai merrej brenda qgelisé. | sprovuar mé sé miri dhe duke fituar pérvojé
nga luftérat e forta té béra kundér djallit, fitoi fuginé pér té débuar shpirtrat e kéqij
nga njeréz té demonizuar, qé vinin tek ai pér t'u shéruar. Késhtu, pas tri ditésh
pérpjekjeje té forté dhe té pandérpreré shpirtérore, arriti té€ débonte demonin nga
njé vajzé e demonizuar, pér shkak té pabesisé sé té atit. Né njé rast tjetér, shéroi
njé grua té verbér nga Nikomedia duke i prekur syté, sé cilés i tha: “Krishti, drita e
vérteté, té shérofté!”. Shumé mrekulli té ngjashme kreu Peréndia me ané té lutjes
sé shérbétorit té Tij.

Perandori Markian, kur thirri Sinodin IV Ekumenik té Kalgedonisé pér té dénuar
hereziné e Eftikit (451), e urdhéroi eremitin e famshém té bashkohej me
asamblené e etérve té shenjté gé u mblodhén atje, pér té mbrojtur besimin e
vérteté dhe kuptimin e drejté té dogmave té shenjta. Afksenti i pérulur nuk donte
té merrte pjesé né Sinod. Mésimi i doktrinés éshté njé céshtje qé u takon
episkopéve dhe jo murgjve, thoshte ai.

Megenése refuzoi gé té shkonte sé bashku me shogéruesit e perandorit, ata nisén
té dyshonin pér orthodhoksiné e shenjtorit dhe dérguan njeréz, qé ta hapnin me
forcé derén e tij. Pasi kéta u munduan mé kot pér ta hapur, shenjtori béri njé pohim
té forté té besimit dhe u kérkoi té gjithé té pranishméve té luteshin. Ai béri shenjén
e kryqit dhe pérsériti tri heré: “I bekuar qofté Peréndia”, dhe dera u hap veté me
lehtési. Pa kundérshtuar, shkoi sé bashku me té dérguarit e perandorit. Ata e
morén né karrocé&, sepse ai ishte dérrmuar nga rreptésia e madhe e asketizmi.
Rrugés shenijti shéroi shumé njeréz té sémuré e té demonizuar.

Kur mbeérriti né manastirin e Fileas, Afksentin e mbyllén né njé qeli si kriminel. Mée
pas e transferuan né manastirin e Shén Hipatit (31 maj), né rrethinat Kalgedonisé,
ku murgjit e pritén me gézim té madh. Né Konstandinopojé&, perandori e thirri té
merrte pjesé né pritjen qé u bé né pallatin e Hebdomonit. Markiani e trajtoi me
shumé respekt dhe i kérkoi té deklaronte pjesémarrjen e tij né Sinod. Shenjtori nuk



e dinte se cfaré kishte sanksionuar Sinodi, por pranoi paraprakisht vendimet e tij,
nése ato nuk binin né kundérshtim me besimin e Etérve té Nikeas dhe me ato gé
Sinodi kishte pércaktuar si dogmé té vérteté né lidhje me Mishérimin e Krishtit,
Peréndisé sé vérteté dhe njeriut té vérteté nga e Téréshenjta dhe e
Gjithmonévirgjra Mari, Néna e Zotit. Kur dégjoi kéto fjalé, perandori u gézua jashté
mase. Ai i puthi kokén dhe me nderime té médha e dérgoi me shoqgérues né Kishén
e Madhe té Krishtit, ku patriarku i lexoi vendimet e Sinodit. Duke lavdéruar
Peréndinég, shenjtori dha pélgimin e tij dhe u kthye né manastirin e Rufianesit.

Nuk u kthye kurré mé né malin Oksia, por u vendos né malin Skopa, njé vend mé i
ashpér dhe mé i larté, gé mé pas u quajt mali i Shén Afksentit dhe u bé njé fortesé
e murgérisé bizantine. Murgjit e tij i ndértuan njé qeli tjetér me dérrasa dhe me njé
dritare té vogél, nga ku mund té komunikonte me vizitorét e shumté. Atje erdhi
edhe njé turmé djajsh, sepse e kishin friké fuqiné e lutjes sé tij dhe e sulmonin
dhunshém. Ata e rrahén aq keq, sagé ai e kishte té& pamundur té fliste. Por njeriu i
bekuar i Peréndisé iu kundérpérgjigj shpejt me shenjén e Kryqit té Zotit dhe késhtu
nga dita né dité shkélgente mé me shumé fuqi, si njé far i vendosur mbi njé mal té
larté.

Shenjti shkroi disa himne né té cilat bashkohet bukuria e shprehjes poetike me
dobiné gé i sjellin shpirtit dhe i porosiste vizitorét nga Rufianes ose nga zona mé té
largéta, gé t'i psalnin. Nga méngjesi né darké i mésonte pelegrinét gé té jetonin njé
jeté té virtytshme dhe té hignin doré nga kénagésité e trupit. Kur binte nata, u
jepte njé sillé té thjeshté pér té ngréné dhe i linte té iknin né page. Nuk pranonte
askénd gé donte té béhej murg né komunitetin e tij. U jepte njé tuniké té béré me
gime kali ose lékuré, geé ai e kishte veshur me paré, duke théné: “Shko, vélla, atje
ku Zoti do té té cojé!”. E kishte zakon té nxiste té krishterét, qé té bénin agripni
gjaté gjithé natés né vigjiljen e sé dielés dhe jo vetém té mos punonin né kété dité
né té cilét nderohet Ngjallja, por edhe ditén e premte ta kalonin me kreshmé dhe
lutje né kujtim té Pésimit jetédhénés té Zotit.

Njé té shtuné, ai hapi dritaren e gelisé pér té informuar té pranishmit se shtylla e
madhe e Kishés, shén Simeon Stiliti (1 shtator), sapo kishte ndérruar jeté. Mé pas,
kur mbérriti lajmi i vdekjes sé tij nga Antiokia, lajmi i dhéné nga shén Afksenti u
konfirmua edhe sa i takon orés dhe dités.

Midis atyre gé vinin pér té takuar shenjtorin, ishte edhe njé prej zonjave té
shogérimit té perandoreshés Pulkeria. Ajo i ishte lutur shumé heré shén Afksentit
gé ta gethte murgeshé dhe si pérfundim ai e gethi sipas vullnetit té Peréndisé.
Pastaj e dérgoi né njé vend rrézé malit, ku do té kishte mundésiné té bénte njé jeté
né asketizém. Prané saj shkuan edhe gra té tjera té shtresave té ndryshme dhe
numri arriti né 70, késhtu qé shén Afksenti ndértoi atje njé kishé dhe njé manastir
pér to. U quajt Trihinarion (nga trikines: triko leshi), ndoshta sepse mbanin tunika



té ashpra, nga ato gé u dérgonte shén Afksenti. Cdo té premte dhe té diel
murgeshat ngjiteshin né mal te shenjtori, i cili i késhillonte té tregonin
géndrueshméri né pérpjekjen e virgjérisé, jo vetém té trupit, por, mbi té gjitha, té
shpirtit. Disa heré ai zbriste pér t'i takuar, duke ecur népér monopatin e rrépirét gé
té conte né manastirin e tyre, pavarésisht nga mosha e sémundjet.

Njé dité zbriti né manastir, pér té paré disa ndértime té reja dhe u lut me nxehtési
shpirtérore gé Peréndia té dérgonte bekimet e Tij mbi komunitetin e ri murgéror.
Kur u kthye né geliné e tij asketike nuk e ndjeu veten miré dhe pak dité mé voné
(14 shkurt), shkoi né banesat qiellore. Njeréz té shumté, nga shkretétirat dhe
gytetet, u mblodhén pér té marré pjesé né varrimin e tij. Murgjit e shén Hipatit
kérkuan thesarin e lipsanit té tij hirmbajtés, por ai iu besua pérkujdesjes sé bijave
te tij shpirtérore.

- OSHENAR MARONI -

Oshénar Maroni jetoi né njé mal prané Kirusit né Siri, né fillim té shekullit té 5-té.
Edhe pse kishte ndértuar njé kasolle té vogél né rrénojat e njé tempulli pagan,
jetonte né qiell té hapur, duke vuajtur té gjitha peripecité e motit. Gara né té cilén
e futi veten pér hir té dashurisé pér Perénding, i solli dhuratén e shérimit.

Tek ai shkonin njé numér i madh njerézish nga té gjitha anét dhe lutja e tij i
shéronte nga ethet dhe i débonte demonét prej tyre. Ai ishte mjeku i shpirtrave
dhe i trupave, disa i shéronte nga lakmia pér para, té tjeré nga zemérimi,
mospérmbajtja apo mungesa e pérkujdesjes. Shumé nga ata gé shéroheshin nga
kéto pasione, géndronin prané njeriut té shenjté té Peréndisé, pér t'u rritur meé tej
né virtytet e shenjta.

Fjeti rreth vitit 423, dhe u bé njé diskutim i madh midis fshatrave se cili prej tyre do
té kishte lipsanin e tij té shenjté.

Kisha Orthodhokse Autogefale e Shqipérisé

